
Röma, Romains 6/1-11  
Täpati, Dimanche 02/07/2023 
Òrometua, Pasteur Tihiri Lucas 
 

Ìte-faahou-raa i te Päpetitoraa 
Redécouvrir le Baptême 

 
I muri aè i te parau no te Haafäiteraa 

Èvaneria, te tïtau mai ra o Pauro ia tätou ia ìte 
faahou i te parau no te Päpetitoraa ! 

Après avoir abordé la Réconciliation 
Évangélique, Paul nous invite à redécouvrir le 
Baptême ! 

 
Te vauvau mai ra te Àpotetoro i te parau o te 

Päpetitoraa ia au i te Pohe e te Tiàfaahouraa o 
Ietu Metia. 

L’Apôtre nous présente le Baptême à partir 
de la Mort et de la Résurrection de Jésus-Christ. 

 
Te Päpetitoraa, o te poheraa ia i roto i te pohe 

o Ietu Metia i Faatataurohia e te tiàfaahouraa i 
roto i te Tiàfahouraa o Ietu Metia ! 

Être baptisé, c’est mourir en Jésus-Christ 
mort Crucifié et ressuscité en Jésus-Christ 
Ressuscité ! 

 
Ia au i te Röma 8/15-16, te türama nei o 

Pauro i te Päpetitoraa ia au i te Parau Faatävai 
a te Atua Metua mä tana Metia e tana Värua 
Raa ! (Ah. atoà i te Taratia 4/6-7) 

C’est en Romains 8/15-16 que Paul éclaire 
le Baptême selon la Parole de Filiation 
Adoptive de Dieu notre Père en son Christ et en 
son Esprit Saint ! (Cf aussi Galates 4/6-7) 

 
I te taime no te Päpetitoraa, e parau to Tätou 

Metua i tei Päpetitohia : « O taù Tama Tävai òe 
mä taù Metia ia Ietu e mä taù Värua Raa ! ». Mä 
te tauturuhia e Värua Raa, e pähono tei 
Päpetitohia mä te Metia i to Tätou Metua : « E 
Àpa, e taù Metua » ! 

Lors du Baptême, Notre Père dit au 
Baptisé(e) : « Tu es mon Fils Adoptif (ma Fille 

Adoptive) en mon Christ Jésus et en mon Esprit 
Saint ! ». Aidé de l’Esprit Saint, le 
Baptisé(e) répond en Christ à Notre Père : 
« Abba, Père » ! 

 
O te auraa ia o te Päpetitoraa e àuvahahia e 

te Rïturia i te taime no te Ôroà ! 
Ceci est la signification du Baptême portée 

par la Liturgie lors de la Cérémonie ! 
 
No te parau o te « taata tahito » e te « taata 

âpï », te oraraa tahito e te oraraa âpï, e hiò atu 
ia tätou i te reira a muri nei ! 

Pour ce qui relève de l’« ancien » et du 
« nouveau », de l’ancienne vie et de la nouvelle 
vie, nous le verrons en chemin ! 

 
Oia hoì e ìte atu ia tätou e mea nä hea Pauro 

i te faturaa i te parauatua no te âpipitiraa o te 
Taata Hara e te Taata Tätaraharahia, e tae noa 
atu i te parauatua no te Taata Hara, te Taata 
Tätaraharahia, e te Taata Haapaò ! 

C’est-à-dire que nous verrons comment Paul 
va passer d’une théologie de simultanéité du 
Pécheur et du Pardonné à une théologie de 
simultanéité du Pécheur, du Pardonné, et de 
l’Obéissance ! 

 
Ia tauturu atoà mai teie maa parau iti i te 

Ôroà no te 2 no Tiurai e arataìhia nei e te 
Ètärëtia Porotetani Mäòhi ! 

Puisse cette très brève approche venir en 
aide aussi à la Cérémonie du 2 Juillet célébrée 
par l’Église Protestante Mäòhi ! 

 
I te Fatu ä tätou mä ta na Parauamaitaì ! 
Que le Seigneur nous accompagne dans sa 

Bénédiction ! 


